
UNDIRBÚNINGUR RÝNIFUNDA 
 

30. UTANRÍKISTENGSL ESB 

31. UTANRÍKIS- OG ÖRYGGISSTEFNA ESB  
Inngangur 

 

Hlutverk samningahópsins um utanríkisviðskipti, utanríkis- og öryggismál er m.a. að annast 

undirbúning aðildarviðræðna við Evrópusambandið (ESB) að því er varðar kafla 30 

(Utanríkisviðskipti og þróunarsamvinnu) og kafla 31 (Utanríkis-, öryggis- og varnarmál). Í 

því felst m.a. innri greining regluverks ESB af Íslands hálfu. Hópurinn fjallar um 

utanríkistengsl ESB, sameiginlega viðskiptastefnu ESB, stefnu ESB á sviði þróunarsamvinnu, 

neyðar- og mannúðaraðstoðar og sameiginlegu utanríkis- og öryggisstefnu ESB. 

Við vinnslu greinargerða var litið til þessara fjögurra þátta sem samningahópnum hefur verið 

falið að greina. Löggjöf sambandsins um utanríkistengsl ESB, sameiginlegu viðskiptastefnu 

ESB, stefnu ESB á sviði þróunarsamvinnu, neyðar- og mannúðaraðstoðar og sameiginlegu 

utanríkis- og öryggisstefnu ESB er umfangsmikil. Samningahópurinn leggur því fram fjórar 

greinargerðir á eftirfarandi sviðum: 

1. Málefni sem varða kafla 30 og 31  

2. Utanríkistengsl - Sameiginleg viðskiptastefna ESB (kafli 30) 

3. Utanríkistengsl - Stefna ESB á sviði þróunarsamvinnu, neyðar- og mannúðaraðstoðar  

(kafli 30) 

4. Sameiginleg utanríkis- og öryggisstefna ESB (kafli 31) 

 

Á síðari rýnifundunum munu fulltrúar framkvæmdastjórnar ESB óska eftir því að Ísland lýsi 

afstöðu sinni til regluverks sambandsins. Formaður samningahópsins mun þá lýsa því yfir að 

Ísland fallist á regluverk og samninga ESB á þeim sviðum sem falla undir 30. og 31. kafla 

með fyrirvara um: 

i.  Sérstöðu Íslands hvað varðar tiltekin mál á sviði utanríkis-, öryggis- og varnarmála.  

ii. Að ræða þurfi lausnir hvað varðar afmörkuð atriði sem samningahópurinn telur ástæðu til 

að halda til haga á síðari rýnifundunum um utanríkistengsl og utanríkis- og öryggismál sem 

fram fara í Brussel 19.-20. maí nk. Vísað er til greinargerða 1-4 varðandi þau atriði.  

 

 

 

 

 

___________________________________________________________________________ 

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 


